
Stornellata parmigiana

O rondanen’na bianca nigra e snela
ch’at gir al mond par costruirt’al ni

par ti che tera ela la pu bela?

Parche la vris andér a vedor mi.

Mo I’¢ Parma ch’l’¢ speciéla

pjen’na dd violi profumédi

e I’¢ tanta musicéla

da fér tutt un po’ cantér.

In t’il grondi quand’a piova

I’acqua t’fa la serendda

e int’il torri traforadi

dventa musica anca al vent.

E ti violetta umil’e picen’na

ch’at ste logédda, senta co’t digh mi:
indo’at cate’ al profumm d’la to testen’na
ch’al pérla ’d primavera e ’d sol e ’d ni?

L’0’ cate’ int una tera

cla pittura tutt i fior

indo’ nassa tant’erben’na
cla da’l spighi tutti d’or.
Al me odor in primavera

al rallegra fin la vcen’na

la s’riveda ancor puten’na
la s’ricorda al primm amor.

O lesgnolen ch’at gh’e’ la gola d’ora
indo’ 4t impare’ a cantér csi ben?

Al to gorghegg da dentor tutti al fora
e il coppietti alora is fan I’ocen.

J’o impare’ stér su ‘na pianta
cla se specia int’un laghett
indo’gh’¢ un’isoletta

con di cign bianchi e morett.
Tutti il siri la sentiva

1 bei cant ad la Coréla

al me cor picen capiva

che csi sol as pol cantir.

Fernando Rota





